
A PANADERÍA 
 

Texto de LUCÍA BELARTE  

Ilustracións de DAVID LORENZO 
  

Encadernado en cartoné. 24,5 x 21,5 cm. 40 páx. 16 € 
A panadería (galego)  
ISBN 978-84-1343-412-4. Álbum ilustrado. MareMar.  
La panadería (castelán)  
ISBN 978-84-1343-413-1. Álbum ilustrado. Obras de autor/a.   
El forn de pa (català)  
ISBN 978-84-10387-22-5. Àlbum il·lustrat. Obres d’autor/a.  
 

Viviamos na cidade. Papá lobo erguíase moi cedo para cocer o pan 
e os bolos. Ás sete facía o repartimento nas panaderías e,  
o que sobraba, vendíao co seu carro. As barras deixaban  
un recendo delicioso, pero a xente daquel lugar rara vez paraba  
a comprarlle algo… 
 

Fronte aos receos e á desconfianza cara a quen é diferente  
ou de procedencia foránea, esta fábula actual promove a tolerancia, 
a diversidade, a integración e a axuda mutua  
a prol dunha sociedade mellor. 
 

Buscando un lugar onde desenvolver o seu oficio como panadeiros 

e formar parte da comunidade, unha familia de lobos deixa a cidade  

—un espazo hostil habitado por distintas especies de fauna salvaxe 

que deambulan co rostro serio— para instalarse ás aforas dunha vila 

cuxa veciñanza está formada por animais domésticos.  

Aínda que alí tampouco son ben recibidos, os protagonistas tratan  

de gañar a confianza da poboación. Ante un gran temporal que deixa 

as rúas e as casas anegadas, a familia de lobos únese a toda a vila 

para colaborar na limpeza da lameira, un xesto solidario que muda 

a consideración negativa que lles tiñan. 
 

«A panadería» foi unha das obras presentadas ao XVII Premio 

Internacional Compostela de Álbum Ilustrado e a súa creación foi 

moi anterior á tráxica dina de 2024 en Valencia. Dende un prisma 

infantil, o fillo maior é o narrador deste relato emotivo que, a modo  

de flashback, describe as peripecias da familia por saír adiante. 
 

As ilustracións amplifican de forma considerable o texto de Lucía 

Belarte, achegando claves visuais —a ausencia de prexuízos  

na infancia, por exemplo— para a comprensión da historia.  

Como o pan e os doces que papá e mamá lobo enfornan  

con dedicación, David Lorenzo recorre a unha técnica tan artesanal 

e meticulosa como o grafito. O resultado son unhas espectaculares 

imaxes en branco e negro cuxa forza comunicativa mesmo permite 

prescindir das palabras nalgunha páxina. Tanto a representación  

dos animais humanizados como os escenarios onde transcorren  

os acontecementos destacan polo seu extraordinario detallismo,  

o tratamento da luz, a variedade de planos e perspectivas  

—velaí a influencia cinematográfica— e ata pistas que remiten á obra 

do debuxante e activista social Keith Haring.  

 
 
 
 
 

 
 
 
 
 
 

 
 
 

 
■ Temática: diversidade, solidariedade, integración.  
■ Idade recomendada: a partir de 4 anos.  
■ Aspectos destacables: fábula contemporánea,  
   animais humanizados; oficios, elaboración  
   artesanal do pan; familia, inmigración,  
   tolerancia, convivencia, axuda mutua,  
   sociedade; tempo meteorolóxico, temporal, 
   chuvia, inundación; resiliencia, empatía. 
■ Avance do libro:  

https://issuu.com/kalandraka.com/docs/a-
panaderia-g  

 
Lucía Belarte 
(Ourense, 1984) 

Estudou Belas Artes e Ilustración. Entusiasta das 
letras, da cultura e da creatividade, ao achegarse ao 
álbum ilustrado desenvolveu a súa faceta como 

escritora de literatura infantil. Imparte clases de 
debuxo, pintura, gravado e cómic en El Atelier, unha 
escola de arte que fundou na súa cidade natal co seu 
compañeiro e socio David Lorenzo. 
https://www.instagram.com/luciabelarte/ 
 

David Lorenzo 

(Ourense, 1984) 

Estudou Belas Artes en Pontevedra e Ilustración na 
Escola de Arte e Superior de Deseño Antonio Faílde, en 
Ourense. Especialista en álbum ilustrado, novela 
xuvenil e cómic, publicou varios libros. Tamén é un 
grande afeccionado ao cinema. Compaxina o seu 
traballo como ilustrador coa docencia na escola de 
artes El Atelier, da que foi creador na capital ourensá 
canda a súa compañeira e socia, Lucía Belarte. 
https://www.instagram.com/davidlorenzoillustration/  

